
Annotatsiya: oliy ta’lim muassasalarida ixtisoslik fanlarni o ‘qitish,
talabalarni individuallashtirilgan ta’lim asosida kasbiy faoliyatga tayyorlashda
ularning shaxsiy imkoniyatlari, individual psixologik xususiyatlari, gizigishlari va
moyilliklari, o‘qitish tamoyillari, o qitishni individuallashtirish jarayonining

ziddiyatlari haqgida fikrlar bayon etilgan.

imkoniyatlar, psixologik xususiyatlar, qizigishlari, o ‘qitish tamoyillari, yondashuv,
texnologiya fani.

Dunyoda global vazifalaridan biri insonlarda innovatsion yondashuvlarni
shakllantirishdir. Bunda yangi g‘oyalar ishlab chiqarish, murakkab jarayonlarda
yechim topa bilish, kasbiy faoliyatga innovatsion, ijodiy yondashish, ogilona
tavakkalchilikka bo‘lgan qobiliyat, kasbiy barkamollik kabi harakatlar nazarda
tutiladi. Jahon miqgyosida pedagog kadrlarining ijodiy salohiyati, texnologik
kompetentligi  va  kreativligini  rivojlantirish,  axborot-kommunikatsiya
texnologiyalari va dasturlari orqali o‘qitishning innovattsion texnologiyalardan
kompleks foydalanish orqgali ijtimoiy-igtisodiy yuksalishning intellektual
resurslarini hamda ixtisoslik fanlarni o‘qitishda talabalarni individuallashtirilgan
ta’lim asosida kasbiy faoliyatga tayyorlashda o‘quv materiallari mazmunini
takomillashtirish zaruriyati yuzaga kelmoqda. Mazkur zaruriyatdan kelib chiqib,
oliy ta’lim muassasalarida ixtisoslik fanlarni  o‘qitishda  talabalarni
individuallashtirilgan ta’lim asosida kasbiy faoliyatga tayyorlashda zamonaviy
didaktik vositalarini ishlab chiqish, elektron ta’lim resurslaridan, innovatsion
texnologiyalardan foydalanish imkoniyatlarini kengaytirish hamda o‘quv-uslubiy
ta’minot tizimini shakllantirish dolzarb vazifalardan biridir.Ushbu dolzarb
vazifalarni amalga oshirishda barcha fan sohlarini tubdan takomillashtirish,
O‘zbekiston Respublikasi Prizidenti Sh.M.Mirziyoevning 2020-yil 23-sentyabrda
qabul qilingan “Ta’lim to‘g‘risidagi Qonuni”, belgilab berilgan davlat ta’lim
standartlari asosida to‘g‘ri ishlab chigish magsadga muvofiq [1].

Bugungi kunda oliy ta’lim muassasalarida ixtisoslik fanlari davlat ta’lim
standartlari talablariga muvofiq o’qitilmoqda. Ixtisoslik faniga qo‘yilgan talablar,
fanlarning boshqa fanlar bilan bog’ligligi, shuningdek ixtisoslik fanlarini o‘gitishda
malaka talablari, o‘qitish shakllari, fanning tadgiqgot metodlari, didaktik tamoyillari,
didaktik tizimlari asosida tashkil etilmoqda.

Ta’lim muassasalarda bir xillashtirilgan yondashuvning magsadini bu

tadqiqotchilar ta’lim oluvchining muvaffaqiyatga erishishiga aynan uning o‘zi

uchun samarali bo‘lgan usullar va uslublarni shaxsning eng rivojlangan tomonlarini
faollashtirish hisobiga topishiga yordam berishi uchun mazkur bilim olish
sub’ektining shaxsiy tavsiflarining butun bir majmuaga eng ko‘p darajada javob
beruvchi pedagogik sharoitlarni yaratishdan iborat.

O‘qitishni individuallashtirish muammosini ishlab chiqgishdagi muhim asos
bo‘lib, bir qator didaktik olimlar va psixologlarning juda ko‘p tadqiqotlari xizmat
giladi.

Individuallashtirilgan o‘qitish jarayoni ziddiyatlarining turli xil jihatlarini
ishlab chiqishida, o‘qitishni individuallashtirishning o‘ziga xos jixatlarini qarab
olishga va individuallashtirish jarayonining ziddiyatlarini harakatlantiruvchi kuch
tarzida ishtirok etish uchun zarur shartlarni belgilashga imkon beradi.

O‘qitishni  individuallashtirish ~ jarayonining  ziddiyatlari  orasidan
quyidagilarni alohida ajratish mumkin:

* o‘quv rejalari, dasturlarida o‘qitilish, tarbiyalash, rivojlantirish darajasida
nazarda tutilganlar bilan erishilgan natija o‘rtasidagi ziddiyat;

* o‘quv topshirig‘ining mazmunini aniqlashdagi ziddiyat topshirigning
mazmuni, tavsifi, qiyinlik darajasiga mos bo‘lmagan holda namoyon bo‘ladi;

* texnologiya fani o‘qituvchilarining o‘rtacha darajada tayyorlanganligiga
mo‘ljallangan va ulardan har birining haqiqily o‘quv imkoniyatlari o‘rtasidagi
ziddiyat;

* amallar va metodlar orasidagi ziddiyat — texnologiya fani o‘qituvchilarining
magqsadidan kelib chiqib, bajarishi zarur bo‘lgan harakatlari bilan aniq maqsadga,
aniq o‘quv vaziyatiga erishish shartlariga bevosita bog‘liq bo‘lgan harakatlar
o‘rtasidagi nomuvofiqlik.

Bu ziddiyatlarni hal qilish yagona yo‘li o‘quv rejalari va dasturlarini har bir
texnologiya fani o‘qituvchilarining tayyorgarligi, intilishlari, haqiqly o‘quv
imkoniyatlaridan  kelib ~ chiquvchi  ob’ektiv  talablarini  inobatga olib
takomillashtirishdir. Buning uchun quyidagi sharoitlar zarur: haqiqiy o‘quv
imkoniyatlarini bilish, har bir texnologiya fani o‘qituvchilarining individual

xususiyatlarini inobatga olish; faoliyatning magsadini aniq va ravshan belgilash,

uning har bir talabalar tomonidan gabul qilinishini ta’minlash, o‘quv faoliyat
vositalarining faoliyat magsadiga mosligini; talabalar oldiga qo‘yilayotgan o‘quv
masalalari murakkabligi va ularning haqiqiy imkoniyatlariga mosligini e’tiborga
olish muhim ahamiyat kasb etadi.

Individuallashtirilgan o‘qitish - texnologiya fani o‘qituvchilarining shaxsiy
imkoniyatlarni ro‘yobga chiqarishni ta’minlashga qaratilgan o‘quv jarayonini
tashkil etishning shakli bo‘lib, bunda o‘qituvchi mashg‘ulotlarda talabalar bilan
yakkama-yakka shug‘ullanishi lozim. Talaba berilgan topshiriqni o‘quv vositalari,
jihozlar va moslamalar yordamida mustaqil holda individual yoki juftlikda bajaradi.

Individuallashtirilgan o‘qitish ta’lim jarayoni talabalarning imkoniyatlari va
gobiliyatlariga moslashtiriladi. Bunda talabalarning bilim olish va o‘rganish
darajasi doimiy individual baholanib boriladi, qo‘shimcha shugullanishlar va
ta’lim jarayoniga zaruriy tuzatishlar kiritish orqali samarali natijalarga erishiladi.
Biz tadqiqotimizda texnologiya fani o‘qituvchilarni kasbiy faoliyatga tayyorlashda
individual yondashuvga asosiy e’tiborni qaratdik.

Oliy ta’lim muassasalarida individuallashtirilgan ta’limni joriy etish
texnologiya fani o‘qituvchilarining individual psixologik xususiyatlarini,
qiziqishlari va moyilliklarini hisobga olgan holda o‘qitish imkonini beradi. Chunki
oliy ta’lim muassasalarida salomatligi, bilimi va o‘zlashtirish imkoniyatlari turli
darajada bo‘lgan talabalar ta’lim olishadi.

Oliy ta’lim muassasalarida texnologiya fani o‘qituvchilarini kasbiy faoliyatga
tayyorlash asosan ixtisoslik fanlarni o‘qitish sifatiga bog‘liq bo‘ladi. Ixtisoslik
fanlar orqgali talabalarda kasbiy bilim, ko‘nikma va malaka shakllantiriladi. Kasbiy
amallarni o‘rgatish esa ixtisoslik fanlar va o‘quv amaliyoti o‘zaro bog‘ligligida
amalga oshiriladi.

Bizning fikrimizcha oliy ta’lim muassasalarida ixtisoslik fanlarni o‘qitishda
talabalarni individual ta’lim asosida kasbiy faoliyatga tayyorlashda quyidagilarini
amalga oshirish muhim:

- o‘quv rejalari va fan dasturlari individual ta’lim tamoyillari asosida ishlab
chiqish;

- ixtisoslik ~ fanlar bo‘yicha ta’limiy, tarbiyaviy va  rivojlantirivchi
magsadlarining individuallashtirilgan ta’lim tamoyillari asosida belgilash;

- ixtisoslik fanlardan o‘quv materialini ishlab chiqishda talabalarning o‘rtacha
darajada tayyorlanganligiga mo‘ljallanganligi, bunda haqiqiy o‘quv imkoniyatlarini
inobatga olish;

- ixtisoslik fanlar bo‘yicha o‘quv topshiriglari mazmunini ishlab chigishda
murakkablik darajalarini inobatga olish;

- ta’limi maqgsadidan kelib chiqib, bajarishi zarur bo‘lgan amaliy harakatlari
bilan aniq maqgsadga, real o‘quv vaziyatiga erishish shartlariga bevosita bog‘liq
bo‘lgan harakatlar o‘rtasidagi muvofiqliklikni  o‘rnatish; ixtisoslik fanlarini
o‘qitishda individual ta’lim texnologiyalari va dasturiy ta’lim vositalardan samarali
foydalanish;

- ixtisoslik fanlaridan darsdan tashqari payti o‘zlashtirishi qiyin bo‘lgan
talabalar bilan yakka tartibda ishlashning zamonaviy shakl va innovatsion
texnologiyalarni qo’llashdir. Ushbu talablarning bajarilishi uchun oliy ta’lim
muassasalarining o‘quv rejalari va ixtisoslik fan dasturlari umumiy fargli ravishda
har bir talabaning tayyorgarligi, intilishlari, haqiqiy o‘quv imkoniyatlaridan kelib
chiquvchi ob’ektiv talablarini inobatga olib individuallashtirilgan ta’lim tamoyillari
asosida ishlab chiqilishi lozim. Buning uchun:

- texnologi fani o‘qituvchilarining haqiqiy o‘quv imkoniyatlarini taxlil qilish va
ularning individual xususiyatlarini bilish;

- kasbiy va mexnat faoliyatining maqsadini aniq va ravshan belgilash, o‘quv
magsadlarini faoliyatga yo‘naltirib belgilash;

- talabalar oldiga qo‘yilayotgan o°‘quv masalalari  va topshiriglarning
murakkabligi va ularning haqgiqiy imkoniyatlariga mosligini aniglash lozim.

Bo‘lajak texnologiya fani o‘qituvchilari kasbiy faoliyatini rivojlantirishda
motivatsiyaning turli usullaridan foydalanadi. Ularni tanlab olishda fan va
texnikaning eng so‘ngi yutuqlari va kashfiyotlaridan foydalanish kerak. Bo‘lajak
texnologiya fani o‘qituvchisining kasbiy faoliyati rivojlantirishi uchun gilayotgan

ish mazmunini yaqqol tasavvur gilgandagina ishga ongli ravishda kirishadi.

Bo‘lajak texnologiya fani o‘qituvchisining kasbiy faoliyatini rivojlantirishda

ta’lim mazmunini shakllantirish tamoyillari ham muhim ahamiyat kasb etadi.
Misol uchun “Texnologiya ta’limi praktikumi” ixtisoslik fanidan
tikuvchilikka oid malakalarini shakllantirishda bo‘lajak texnologiya fani
o‘qituvchilarining o‘rtoqlari bilan baxsi va 0‘ziga-o°‘zi baho berishi katta ahamiyatga

ega. Buning uchun ta’limning o’qitish tamoyillariga e’tiborni qaratadigan bo’lsak:

‘ Texnologiya ta’limida onglilik va faollik tamoyili ’

[ Texnologiya ta’limida ilmiylik va tizimlilik
tamoyili

<

[ Texologiya ta’limida tizimlilik va izchillik
tamoyili

Texnologiya ta’limida onglilik va faollik tamoyili bo‘lajak texnologiya fani
o‘qituvchisi tikuvchilikka oid kreativligini rivojlantirishi uchun gilayotgan ish
mazmunini yaqgol tasavvur gilgandagina ishga ongli ravishda kirishadi. Bu tamoyil
bo‘lajak texnologiya fani o‘qituvchilari tikuvchilikka oid kreativligini
rivojlantirishda ilmiy bilimlarni hamda ularni amalda qo‘llash metodlarini ongli va
faol egallab oladigan, ularda ijodiy tashabbuskorlik va o‘quv faoliyatida mustaqillik,
tafakkur, nutqi rivojlanatiradi. Bo‘lajak texnologiya fani o‘qituvchilari tikuvchilikka
oid kreativligini rivojlantirishdagi onglilik tamoyili ta’lim jarayonining aniq
magsadlarini tushunish, o‘rganilayotgan dalil, hodisa, jarayonlar va ular o‘rtasidagi
bog‘lanishni tushungan holda o‘zlashtirib olish, o‘zlashtirilgan bilimlarni amaliy
faoliyatda qo‘llay bilish kabi me’yorlarni anglatadi.

Texnologiya ta’limida ilmiylik va tizimlilik tamoyili bo‘lajak texnologiya
fani o‘qituvchilarning tikuvchilikka oid kreativligini rivojlantirishda ilmiy jihatdan
asoslangan, amalda sinab ko‘rilgan ma’lumotlar berilishini talab etadi. Ularni tanlab
olishda fan va texnikaning eng so‘ngi yutuqlari va kashfiyotlaridan foydalanish
kerak. Ilmiy bilimlarni egallash jarayonida bo‘lajak texnologiya fani

o‘qgituvchilarning tikuvchilikka oid kreativligiilmiy dunyogarash, tafakkur

rivojlanadi. Har bir darsda o‘qitiladigan o‘quv materialining ilmiy mazmuni keng va
chuqur bo‘lishi bo‘lajak texnologiya fani o‘qituvchilarining tikuvchilikka oid bilim,
balki tafakkur hosil gilishi hamda uning ijodiy qobiliyati kreativ rivojlantirishi
kerak. Buning uchun esa o‘qituvchi o‘z ilmiy saviyasini izchil ravishda oshirib
borishi zamonaviy pedogogik texnologiyalar, kashfiyotlar va ilmiy yangiliklardan
xabardor bo‘lishi lozim. Bo‘lajak texnologiya fani o‘qituvchilari tikuvchilikka oid
o‘rganayotgan bilimlar, albatta nazariy tasdiqlangan va amalda sinalgan bo‘lishi
kerak.

Texologiya ta’limida tizimlilik va izchillik - o‘qitishni shunday tashkil
etishni talab etadiki, bunda o‘quv fanlarini o‘qitish gat’iy mantiqiy tartibda olib
boriladi. Bo‘lajak texnologiya fani o‘qituvchilari tikuvchilikka oid kreativ
rivojlanishlari uchun bilim ko ‘nikma va malakalarini izchillik bilan egallab boradilar
va ayni paytda amaliy vazifalarni hal qilish uchun ulardan foydalanishni
o‘rganadilar. Tizimlilik va izchillik tamoyili pedogogik jarayonning hamma
bo‘g‘inlarida amalga oshiriladi. Uning talablari darsliklar va dasturlarni tuzishda oz
aksini topadi. O‘quv materialini to‘g‘ri taqsimlash ya’ni oddiydan murakkabga,
oddiy operatsiyalardan qiyinroq operatsiyalarni bajarishga o‘tishni talab qiladi.

Texologiya ta’limida izchillik tamoyili bo‘lajak texnologiya fani
o‘qituvchilari tikuvchilikka oid kreativ rivojlantirishda didaktika goidalariga amal
qilishni talab etadi: Oddiydan murakkabga, ma’lumdan noma’lumga. Mavzularni
o‘tishda yoki texnologik muammolarni yechishda o‘qituvchi darsni shunday
rejalashtirishi kerakki, o‘quvchilarning hammalariga tushunarli bo‘lishi kerak.
Bo‘lajak texnologiya fani o‘qituvchilarini tikuvchilikka oid kreativ rivojlantirishda
yoshi va individual xususiyatlari hisobga olinishi talab etiladi. Buning uchun esa
o‘qituvchi oz ilmiy saviyasini izchil ravishda oshirib borishi zamonaviy pedogogik
texnologiyalar, kashfiyotlar va ilmiy yangiliklardan xabardor bo‘lishi lozim.
Bo‘lajak texnologiya fani o‘qituvchilari tikuvchilikka oid o‘rganayotgan bilimlar,

albatta nazariy tasdiqlangan va amalda sinalgan bo‘lishi kerak.

Oliy ta’lim muassasalarida individuallashtirilgan ta’lim jarayoni talabalarning
imkoniyatlari va ularning shaxsiy xususiyatlarini hisobga olgan holda
loyihalashtiriladi va talabaning rivojlanishi  uchun psixologik-pedagogik,
innovatsion muhit yaratilishi lozim.

